
				এই পাতাটির মুদ্রণ সংশোধন করা প্রয়োজন। 
প্লীহা, যকৃৎ ও উরোগ্রহ-চিকিৎসা । SO
বিবধ রোগনাশক দ্রব্যের সমষ্টিযোগে এক একটী ঔষধ প্রস্তুত করিয়াছেন, বিবেচনাপূর্বক প্রয়োগ করিতে পারিলে, উহার একটী ঔষধের প্রভাবেই অনেক রোগ বিনষ্ট হইতে পারে। (১)
প্লীহা বা যকৃতের বেদন । বাতাদি দোষভেদে প্লীহা বা যকৃতে বেদনা
রোগের প্রায় প্রত্যেক অবস্থায় দৃষ্ট হয়, প্রথমাবস্থায় অর্থাৎ প্রথম বৃদ্ধিকালে, উদরীরোগে পরিণতাবস্থায় অর্থাৎ প্লীহােদর বা যকৃন্দালুদিরারোগে, পিত্তাধিক্যবশতঃ পাণ্ডুতার আতিশয্যে এবং বিদ্রুধি উৎপন্ন হইলে, বেদনা লক্ষিত হয় এবং দোষাভেদে প্লীহা ও যকৃতের হ্রাস অনুসারে প্লীহা ও যকৃতের বেদনার হ্রাস হইয়া থাকে, যকৃৎ বৃদ্ধি বশতঃ বেদন অনেক সময় হৃদয়, কুক্ষি ও পাশ্বদেশে ধাবিত হয় ও শ্বাসে কষ্ট বোধ হয়, যকৃতের বেদন অত্যন্ত প্রবল হইলে, মাথার বেদনাও দৃষ্ট হয়, এমতাবস্থায় রোগীকে অত্যন্ত সাবধানে রাখিবে, যেহেতু, এই সময় অনেক রোগীর জ্বর বৃদ্ধি হয় ও বিবিধ বিপদের আশঙ্কা থাকে, সুতরাং এই অবস্থায় প্লীহা ও যকৃৎ স্থানে প্রলেপ প্রয়োগ করিবে। যকৃৎরোগে দক্ষিণ হস্তস্থিত কনুইর অভ্যন্তরস্থ শিরা এবং প্লীহারোগে বামহস্তস্থিত কনুইর শিরা বিদ্ধ করিয়া রক্ত মোক্ষণ করিবে । রক্তমোক্ষণার্থ শিরাবিদ্ধ সম্ভবপর না হইলে, বাহ প্রলেপ প্রয়োগ করিবে: এবং প্লীহা ও যকৃতের স্থানে তাৰ্পিণ মালিশ করিয়া গরমকাপড় ( বনত, কম্বল প্রভৃতি) উষ্ণ করিয়া স্বেদ প্রদান করিবে অথবা উষ্ণ গোমূত্রদ্বারা স্বেদ দিবে। ; বেদনাকালে রোগীর উদর বস্ত্রাবৃত করিয়া রাখা কর্ত্তব্য । রোগীর কোষ্ঠকাঠিন্য থাকিলে, প্লীহা ও যকৃৎনাশক বিরোচক ঔষধ যথাপ্লীহশাৰ্দ, লারস, লৌহমৃত্যুঞ্জয়ারস, প্লীহান্তকরস, যকৃৎ প্লীহারিলৌহ, অভয়ালবণ প্রভৃতি প্রয়োগ করিবে ; ঐ অবস্থায় জ্বর প্রবল হইলে, জ্বরের জন্য পৃথক ঔষধ প্রয়োগ করিবে, কিন্তু অল্প জ্বর থাকিলে, তাহা এই সমস্ত ঔষধেই প্রায়শঃ বিনষ্ট হয়, পৃথক ঔষধ ব্যবহার করিতে হয় না । এই সমস্ত বিরোচক ঔষধ রোগীর অগ্নিবল বিবেচনা করিয়া যথাযোগ্য মাত্রায় প্রয়োগ করিবে, রোগীর বিরেচন সহ না হইলে, বিরোচক ঔষধ প্রয়োগ কর্ত্তব্য নহে, কেবলমাত্র রোগের বলাবল অনুসারে কোষ্ঠগুদ্ধিকারক ঔষধ প্রয়োগ করিবে এবং অন্যান্য প্লীহানাশক ঔষধ প্রত্যহ প্রয়োগ কৱিবে । যাহাদের পিত্তাধিক্যবশতঃ অগ্নিমান্দ্য বা উদরাময় হয়, তাহদের পক্ষে বাহ স্বেদ এবং

